
GOUVENE CUOMO ANONSE ANTRENMAN POU FE ENTEVANSYON NAN KA DERAYMAN TREN

400 Solda Gad Nasyonal Antrene pou yo Entévni nan Aksidan Chimik, Byolojik, Nikleyé ki Rive akoz
Derayman Tren

Misyon Fos Reyaksyon sou Teritwa (Homeland Response Force) a pou garanti New York Pare

Gouvene Andrew M. Cuomo te anonse plis pase 400 Solda ak Avyaté Gad Nasyonal New York pral dirije
aktivite preparasyon pou ijans nan ka entévansyon pou yon derayman tren ak devesman chimik.
Antrénman an fet 8 rive 11 out nan Westchester County Fire Training Center ak Camp Smith.

“Antrenman solda ak sekouris nou yo anvan yon katastwof frape se premye priyorite e sa gen pou wé
ak sekirite Nouyoke,” te deklare Gouvéné Cuomo. “Ane ki sot pase yo te montre nou bezwen prepare
nou pou sa nou pa ka imajine ouben ki paret pa posib, epi egzésis tankou sa a se yon etap enpotan nan
konstwiksyon yon rezo entévansyon ijans nivo mondyal ki pare pou tout kalte kriz.”

Homeland Response Force (HRF) pou FEMA Region Il se youn nan dis inite Depatman Defans lan kreye
pou ede ouben soulaje otorite eta ak sekouris lokal yo jere atak ak aksidan chimik, byolojik, radyolojik ak
nikleye (CBRN) nan tout peyi Etazini.

Senaryo a pou egzésis antrénman sa se yon derayman tren ki koze devesman chimik ki menase
kominote toupre sit aksidan an. Solda ak Avyate yo pral antrene sou kijan pou yo chéche ak retire viktim
nan sit katastwof pandan yo gen sou yo rad pwoteksyon kont matye danjere, dekontamine viktim yo si
se nesese, epi fé triyaj medikal bazik pou ede sekouris ak otorite medikal.

HRF la kreye pou ankouraje plis dyalog ant sekouris rejyonal ak |0t ajans entévansyon onivo eta ak
federal. HRF la jwe yon wol enpotan onivo rejyonal nan ede devlope ak konstwi plan rejyonal ak nan
travay ak manadje ijans pou mete anplas yon entévansyon gouvenmantal kowodone nan aksidan CBRN
onivo rejyonal.

Solda ak Avyaté Gad Nasyonal New York yo pral ajoute sou 200 Solda ak Avyaté adisyonel ki soti nan
Gad Nasyonal New Jersey pandan y ap fe evalyasyon entrénman anyel la.

FEMA Region Il ge ladann Potorico ak Il Vyej Ameriken yo ak tou New York ak New Jersey.

Inite pi enpotan ki fome HRF yo se:

e 42nd Infantry Division Headquarters, ki baze nan Troy, N.Y. responsab komanman ak kontwol
jeneral 0ganizasyon an.

e 104th Military Police Battalion Headquarters, ki baze nan Kingston, N.Y., responsab komanman
eleman entévansyon CBRN yo nan sit ensidan an

e 1156th Engineer Company, ki sitiye nan Kingston, N.Y. founi enjenyé ki fome pou estraksyon ak
evakyasyon blese.

e 222nd Chemical Company, ki baze nan Fort Hamilton, N.Y., dirije eleman dekontaminasyon an.
e Volonte New York Guard ki nan 88yem Brigad la, ki baze prensipalman nan New York City,
ranfose liy dekontaminasyon an.

e Tout Zel Gad Nasyonal ayeryen New York la founi pesonel medikal pou triyaj ak transfe blese
pou tretman medikal sivil.

o Pesonel Sekirite ki soti nan Gad Nasyonal New Jersey gen ladan manm 328th Military Police
Company a ki nan Cherry Hill, N.J., 253rd Transportation Company ki nan Cape May Court House,
N.J., ak Security Forces of the 108th Air Refueling Wing ki nan Joint Base McGuire-Dix-Lakehurst,
N.J. ak 177th Fighter Wing ki nan Egg Harbor Township, N.J.

Ou ka ale sou paj Facebook FEMA Region Il HRF | sou: https://www.facebook.com/pages/Homeland-
Response-Force-Region-11/170590573068531

Manm medya ki enterese nan kouvri evenman sa dwe kontakte Kolonel Richard Goldenberg nan
518-727-7314.

